
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ     ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄ ԸՆԴՈՒՆԵԼՈՒ ԱՆՀՐԱԺԵՇՏՈՒԹՅԱՆ

1.Իրավական ակտի անհրաժեշտությունը 

Սույն իրավական ակտի ընդունումը պայմանավորված է ՀՀ կառավարության 2016թ. օգոստոսի 25-ի թիվ 858-Ն որոշմամբ  հիմնադրված  ՀՀ արդարադատության նախարարության «Օրենսդրության զարգացման և իրավական հետազոտությունների կենտրոն» հիմնադրամի բնականոն գործունեության ապահովման անհրաժեշտությամբ,  որով պայմանավորված  2019թ. սեպտեմբերի 9-ի թիվ 32 իրականացման նամակի (implementation letter) հիման վրա  ՀՀ արդարադատության նախարարության և ԱՄՆ ՄԶԳ միջև կնքված «Զարգացման համագործակցության նպատակի AAG-111-G-13-001 համաձայնագրի» Ծրագրի գործողության ժամկետը երկարաձգվել է ևս 18 ամսով:

2. Ընթացիկ իրավիճակը և խնդիրները

Հիմնադրամն առ այսօր  մասնակցել է շուրջ 220 իրավական ակտի մշակման աշխատանքներին, կազմակերպվել է մի շարք նախագծերի վերաբերյալ 17 հանրային քննարկումներ, որոնց մասնակցել են ինչպես  պետական կառավարման համակարգի մարմինների ներկայացուցիչներ, այնպես էլ Բարձրագույն դատական խորհրդի անդամներ, Վճռաբեկ, վերաքննիչ և առաջին ատյանի դատարանների դատավորներ, Կենտրոնական բանկի, Բանկերի միության, Փաստաբանների պալատի, քաղաքացիական հասարակության և շահագրգիռ այլ կառույցների ներկայացուցիչներ:
Հիմնադրամի կողմից մշակման կամ լրամշակման փուլում են գտնվում շուրջ 20 իրավական ակտերի նախագծեր:
Հիմնադրամը մասնակցում է Արդարադատության նախարարությունում և այլ պետական մարմիններում, այդ թվում՝ վարչապետի աշխատակազմում, իրավական ակտերի նախագծերի վերաբերյալ կազմակերպվող քննարկումներին և աշխատանքային խորհրդակցություններին ու հանդիպումներին:
Հարկ է նշել, որ Ծրագիրը մեկնարկել է դեռևս 2016 թվականի սեպտեմբերի 13-ին և հաշվի առնելով Հիմնադրամի հետագա ծրագրերի իրականացման անհրաժեշտությունը, Ծրագրի գործողության ժամկետը  երկարաձգվել էր մինչև 2019թ. սեպտեմբերի 10-ը: Այնուհետև, Արդարադատության նախարարության և ԱՄՆ ՄԶԳ միջև կնքված՝ «Զարգացման համագործակցության նպատակի AAG-111-G-13-001 համաձայնագրի» 2019թ. սեպտեմբերի 9-ի թիվ 32 իրականացման նամակի (implementation letter) հիման վրա Ծրագրի գործողության ժամկետը երկարաձգվել է ևս 18 ամսով, որի համար ԱՄՆ ՄԶԳ կողմից Արդարադատության նախարարությանը տրամադրվել է ևս 120 000 ԱՄՆ դոլարի դրամաշնորհ:  ՀՀ կառավարությունը ևս աջակցում է Ծրագրի իրականացմանը՝  արդարադատության նախարարության «Աջակցություն արդարադատության ոլորտում իրականացվող ծրագրերին»  ծրագրի շրջանակներում: 
Ծրագրով նախատեսվում է ապահովել 5 փորձագետների աշխատանքի վարձատրությունը: Աշխատավարձի ամսական ֆոնդը 3688,4 հազ.դրամ է, ներառյալ Հիմնադրամի տնօրենի աշխատավարձը, որը նախատեսվում է հատկացնել ՀՀ արդարադատության նախարարության «Աջակցություն արդարադատության ոլորտում իրականացվող ծրագրերին» ծրագրի ֆինանսական  միջոցներից:
2019 թվականի հունվար-սեպտեմբեր ամիսներին Հիմնադրամի աշխատակիցներին  դրամաշնորհային միջոցների  հաշվին վճարված աշխատավարձը կազմել է 17916,2 հազ.դրամ ԱՄՆ ՄԶԳ կողմից պլանավորված 15458,0 հազ.դրամի փոխարեն:  Հիմնադրամի տնօրենի համար նախատեսված 8198,1 հազ.դրամի փոխարեն վճարվել է 6335,0 հազ.դրամ,քանի որ  01.06.0209թ. տնօրենն ազատվել է աշխատանքից:
Նախագծով նախատեսվում է ապահովել աշխատողների  սեպտեմբեր –հոկտեմբեր ամիսների աշխատավարձի  վճարումը` սեպտեմբեր ամսվա համար` 2458.2 հազ. դրամ /17916.2-15458.0/  և հոկտեմբեր – դեկտեմբեր ժամանակաշրջանի համար`  11065.2 հազ. դրամ /3688.4*3/: 
	2019 թվականի հոկտեմբեր-դեկտեմբեր ամիսներին տնօրենի աշխատավարձը ըստ Ծրագրի բյուջեի կազմում  է 2680,2 հազ. դրամ /3*893,4 հազ. դրամ/:    ՀՀ կառավարության որոշման նախագծում  ՀՀ արդարադատության նախարարության «Աջակցություն արդարադատության ոլորտում իրականացվող ծրագրերին» ծրագրի «Ներկայացուցչության ապահովում և խրախուսում» միջոցառման միջոցներից  հատկացվող գումարը նախատեսվում  է  817,1 հազ.դրամ: Հատկացման ենթակա գումարը պակասեցվել է   հունվար-սեպտեմբեր ժամանակահատվածում տնօրենի համար նախատեսված միջոցներից  1863,1 հազ.դրամի տնտեսման չափով/2680.2-1863.1/: 
	2019 թվականին նախատեսվում է  կազմակերպել մեկ  հանրային քննարկում, որի համար անհրաժեշտ է 679.0 հազ. դրամ և 31.0 հազ. դրամ նախագծով նախատեսվել է  azdarar.am –ում հիմնադրամի հաշվետվության  հրապարակման համար անհրաժեշտ գումարը վճարելու համար: 
 
   3. Նախագծի մշակման գործընթացում ներգրավված ինստիտուտները և անձիք

 Իրավական ակտի նախագիծը մշակվել է Հայաստանի Հանրապետության արդարադատության նախարարության կողմից:

    4. Ակնկալվող արդյունքը
 Տրամադրված միջոցները հնարավորություն կտան ձեռք բերել փորձագետների ծառայություններ՝ օրենսդրության մշակման համար: Արդյունքում Հիմնադրամը  կունենա անհրաժեշտ կարողություններն ու փորձառությունը՝ իրականացնելու իր առջև դրված պարտականությունները: 
 Միաժամանակ, Հիմնադրամը կապահովի նաև օրենսդրական գործընթացներում հանրային տեղեկացվածությունը և մասնակցությունը՝ հանրային քննարկումների կազմակերպման միջոցով, ինչպես նախագծի մշակման համար կարիքները վեր հանելու, այնպես էլ բուն նախագծերը քննարկելու միջոցով:


                                        ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


«Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի  ընդունմամբ Հայաստանի Հանրապետության 2019 թվականի պետական բյուջեում նախատեսվում է եկամուտների և ծախսերի ավելացում  14233,4 հազ. դրամի չափով:


                                         ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԻՐԱՎԱԿԱՆ   ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1.Այլ իրավական ակտերում փոփոխությունների և/կամ լրացումների անհրաժեշտությունը.

«Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում:

  2.Միջազգային պայմանագրերով ստանձնած պարտավորությունների հետ համապատասխանությունը.
 Համապատասխանում է միջազգային պայմանագրերով ստանձնած պարտավորություններին:
